
Inngangur 
Þann 19. október 2022 hafði Anna Hermannsdóttir framkvæmdastjóri samband við 

Talnakönnun fyrir hönd Félags forstöðumanna ríkisstofnana (FFR) og óskaði eftir því að fá 

mat á starfskjörum forstöðumanna ríkisstofnana , en skrá yfir þær stofnanir sem athugunin 

tók til er í viðauka. Athugunin er sjálfstætt framhald á skýrslu sem Talnakönnun vann frá 

2020-21. Undirritaður hitti svo Önnu og Kristján Sverrisson, formann félagsins, á fundi. Í 

framhaldi af honum kom beiðni um skoðun á eftirfarandi fram í tölvupósti frá Önnu. 

 Hvernig hefur launaþróun forstöðumanna ríkisstofnana verið í samanburði við 

launaþróun ráðuneytis- og skrifstofustjóra og launavísitölu Hagstofu Íslands frá því í 

ársbyrjun 2021 (framhald af fyrri skýrslu) – að teknu tilliti til þeirrar leiðréttingar sem 

gerð var í sumar á launum ráðuneytisstjóra og annarra sem taka laun skv. ákvæðum 

laga? 

 Hvernig hefur launaþróun forstöðumanna verið í samanburði við vísitölu 

Hagstofunnar sem tekur til helstu launþegahópa og þá sérstaklega ríkisstarfsmanna? 

 Hvernig hefur launaþróun hópsins verið í samanburði við þau viðmið sem sett eru í 

starfsmannalögum fyrir árlegu endurmati á launum hópsins, en þar segir í 4. mgr. 39. 

gr. a: Eigi sjaldnar en árlega skal ráðherra meta hvort tilefni sé til að endurmeta fjárhæðir til 

samræmis við sameiginlega launastefnu á vinnumarkaði eða önnur viðmið sem lýsa almennri 

launaþróun á vinnumarkaði? 

Þann 18. nóvember bárust upplýsingar frá fjármálaráðuneytinu þar sem svarað var ýmsum 

spurningum sem félagið hafði lagt fram um launaþróun forstöðumanna og skyld mál. 

Undirritaður skilaði drögum að skýrslu til félagsins 28. nóvember. Efni úr skýrslunni var 

kynnt á samráðsfundi með fulltrúum Kjara- og mannauðssýslu (KMS) 1. desember.  

Eftir samræður við framkvæmdastjóra FFR var ákveðið að biðja um keyrslur á gögnum frá 

ríkinu þannig að ekki yrði ágreiningur um grunninn sem byggt væri á. Haft var samband við 

Þröst Frey Gylfason, sérfræðing hjá KMS og hann hafði milligöngu um að útveguð voru 

sambærileg gögn við þau sem miðað var við í fyrri skýrslu. Þau bárust 4. janúar 2023. 

Niðurstöðurnar eru í svipuðum dúr og áður, en munurinn felst í því að í gögnunum frá KMS 

er miðað við raunverulegar meðaltekjur hópanna þessi ár, en áður var miðað við grunn frá 

2019 og horft á launahækkanir síðan, en þær hafa komið á mismunandi tímum innan árs og 

þannig haft mismikil áhrif á meðaltölin.  

Í upphafi árs 2023 voru laun forstöðumanna svo hækkuðu um 3,2%, en aðrir hópar hjá 

ríkinu hækkuðu ekki á sama tíma. Hér á eftir er miðað við tölur KMS og  skoðuð launaþróun 

til áramóta 2022-23 hjá nokkrum hópum. Samanburðurinn nú er víðtækari en í skýrslunni 

sem skilað var vorið 2021 þar sem horft var á þróun launa forstöðumanna miðað við 

ráðuneytisstjóra og skrifstofustjóra í ráðuneytum, en hér er einnig horft á aðra hópa, bæði hjá 

ríki, sveitarfélögum og á almennum vinnumarkaði. 

 

Meginniðurstöður 
 
Í fyrsta lagi höfðu bæði skrifstofustjórar og ráðuneytisstjórar hækkað meira í launum frá 

2010 en forstöðumenn ríkisstofnana. Ráðuneytisstjórar um 8% meira en skrifstofustjórar um 

10,5% meira. Með launahækkuninni um áramót hefur munurinn minnkað í 5% og rúm 7%. 

Laun ráðuneytisstjóra hafa hækkað talsvert meira undanfarin 3-4 ár en laun bæði 

skrifstofustjóra og forstöðumanna. 

Í öðru lagi kemur í ljós að stjórnendur á almennum vinnumarkaði höfðu fengið meiri 

launahækkun að jafnaði undanfarin þrjú ár en forstöðumenn eða tæplega 15% á móti 

rúmlega 12% hjá forstöðumönnum. Hækkunin um áramót lokar þessu bili, en sérfræðingar á 

almennum vinnumarkaði höfðu hækkað um rúmlega 18% á sama tíma. 

Ef horft er á undanfarin þrjú ár hafa ríkisstarfsmenn hækkað í rauntekjum samkvæmt 

mælingum Hagstofunnar (kaupmáttarbreyting) á tímabilinu um 8% að raunvirði, meðan 

kaupmáttur launa forstöðumanna ríkisstofnana hafði minnkað um 3,3%. Segja má að 

hækkunin um áramót valdi því að minnsta kosti tímabundið að launin nái sama kaupmætti á 

ný og í upphafi tímabilsins.  

Hér þarf þó að taka tillit til þess að í raunlaunamælingum Hagstofunnar er tekið tillit til 

styttingar vinnutíma en KMS hefur horft á launagreiðslur og ekki tekið tillit til 

vinnustundafjölda bakvið vinnuna. Störf forstöðumanna hafa væntanlega ekki breyst, eðli 

málsins samkvæmt. Samkvæmt mælingum Hagstofunnar hafa starfsmenn á almennum 

vinnumarkaði á sama tíma (2019-22) bætt kaupmátt sinn um 5%.  

 

Reykjavík, 20.1. 2022, 

 
Benedikt Jóhannesson, Ph.D. 

Um launaþróun 
Myndin hér á eftir sýnir launaþróun félaga í FFR og tveggja samanburðarhópa, það er 

skrifstofustjóra og ráðuneytisstjóra á árunum 2010 til 2022. 

Mynd 1: Samanburður á launaþróun 2010-2022 

 

 
Heimild: Fjármálaráðuneyti.  
 
Myndin ber með sér að hóparnir þrír hafi þróast með mjög sambærilegum hætti fram til 

2016, en eftir það hafi forstöðumenn dregist nokkuð aftur úr. Á Mynd 2 skoðum við 

sambærilega mynd þar sem bætt er við þróun launavísitölu samkvæmt mælingum 

Hagstofunnar. Vegna þess að gildin fylgjast nokkurn veginn að til ársins 2014 sýnir Mynd 2 

þróunina á tímabilinu 2014-22. Með hækkuninni 1. janúar hækkar vísitalan vegna 

forstöðumanna í 216. 

Mynd 2: Samanburður við launavísitölu 2010-2022 

 
Heimild: Fjármálaráðuneyti og Hagstofa Íslands Lokagildi launavístölunnar (m.v. 100 árið 2010) er 231, 
það sama og hjá skrifstofustjórum.  
 
Ein af spurningum FFR ráðuneytisins fjallaði um hvort ákveðið ferli væri notað til 

launabreytinga var svarað svona: „Við reglubundna skoðun á þróun launa forstöðumanna er 

lagt mat á almenna þróun á vinnumarkaði og horft til þróunar launa ríkisstarfsmanna og er 

sú skoðun framkvæmd út frá almennum viðmiðum og aðferðum.“ 

Mynd 2 gefur til kynna að á tímabilinu hafi kjör forstöðumanna að mestu haldið í við 

almennar launabreytingar fram til ársins 2019 en ekki síðan meðan ráðuneytisstjórar og 

skrifstofustjórar hækka nokkru meira. Laun forstöðumanna þyrftu að hækka um 10,6% að 

meðaltali til þess að halda í við launavísitölu á þessu tímabili. Miðað við laun ráðuneytisstjóra 

þyrfti hækkunin að vera 7,7% og 10,5% ef horft er á skrifstofustjóra.  

Ljóst er því að þegar horft er á tímabilið frá 2010 hafa forstöðumenn dregist aftur úr 

samanburðarhópunum, hvort sem litið er á almenna launavísitölu, laun ráðuneytisstjóra eða 

laun skrifstofustjóra í ráðuneytum. Ef tekið er tillit til hækkunarinnar 1. janúar þyrftu laun 

félaga FFR að hækka um 4,3% til þess að ná hækkun ráðuneytisstjóra og 7,1% til þess að ná 

hækkuninni hjá skrifstofustjórum og almennri launavísitölu. 

Í ljósi ofangreinds svars ráðuneytisins virðist í fljótu bragði eðlilegt að horft sé til almennrar 

launavísitölu, en í svarinu kemur einnig fram eftirfarandi: „Við síðustu kjarasamninga var 

áhersla lögð á krónutöluhækkanir lægstu launa sem kemur fram í hærri prósentuhækkun þess 

hóps. Því hefur launaþróun þess hóps ekki verið viðmið við skoðun launa forstöðumanna.“  

Með tilliti til þessa var ákveðið að bera saman þróun kjara nokkurra fleiri hópa og horfa þá á 

tímabilið frá 1. janúar 2019, en svar ráðuneytisins miðar einmitt við þá dagsetningu. 

 

Launabreytingar frá upphafi árs 2019 
Skoðum næst launabreytingar ýmissa hópa á tímabilinu frá 2019 til 2022. Þeir eru: 

 Forstöðumenn ríkisstofnana. 

 Ráðuneytisstjórar. 

 Skrifstofustjórar í Stjórnarráði Íslands. 

 Félagsmenn BHM hjá ríkinu 

 Félagsmenn BSRB hjá ríkinu 

 Opinberir starfsmenn alls 

 Ríkisstarfsmenn 

 Starfsmenn sveitarfélaga 

 Starfsmenn á almennum vinnumarkaði alls 

 Stjórnendur á almennum vinnumarkaði 

 Sérfræðingar á almennum vinnumarkaði 

 Tæknar og sérmenntað fólk á almennum vinnumarkaði 

Hér eru því fyrst sömu hópar og skoðaðir voru hér að framan, næst horft á hópa opinberra 

starfsmanna bæði hjá ríki og sveitarfélögum og loks horft á almennan vinnumarkað alls og 

svo þá hópa á almennum vinnumarkaði sem ætla má að séu með líkasta ábyrgð og menntun 

og forstöðumenn ríkisstofnana. Í fimm fyrstu hópunum er miðað við tölur sem bárust frá 

KMS í byrjun árs 2023 en hjá öðrum hópum er horft á tölur Hagstofunnar og meðaltal árið 

2019 notað sem grunnur. 

Mynd 3 sýnir samanburð á launahækkunum á þessu tímabili fyrir ofangreinda hópa. 

Mynd 3: Samanburður á þróun hækkun launa 2019-2022 

 
Heimild: Fjármálaráðuneyti, Hagstofa Íslands og útreikningar Talnakönnunar  

Allir hóparnir sem hér eru skoðaðir fá meiri launahækkun en forstöðumenn ríkisstofnana 

nema skrifstofustjórar, en þeir höfðu hækkað talsvert umfram forstöðumenn á árunum 

2016-17. 

Athygli vekur að einungis fjórir hópar ná ekki hækkun neysluvísitölu á þessu tímabili, 

forstöðumenn ríkisstofnana og skrifstofustjórar í ráðuneytum auk þess sem stjórnendur á 

almennum markaði eru aðeins undir vísitölunni. Loks eru starfsmenn í BHM með minni 

hækkun, en í tölum KMS er ekki tekið tillit til vinnutímastyttingar, sem félagar munu hafa 

notið. Á mynd 4 má sjá raunbreytingu launa á tímabilinu eða kaupmáttaraukningu á sama 

tímabili.  

Mynd 4: Raunbreyting launa 2019-2022 

 
Heimild: Fjármálaráðuneyti, Hagstofa Íslands og útreikningar Talnakönnunar. 

 

Á myndinni kemur það skýrar fram að forstöðumenn ríkisstofnana, skrifstofustjórar 

ráðuneyta og stjórnendur á almennum vinnumarkaði eru undir núllinu á þessu tímabili sem 

þýðir að kaupmáttur þeirra hefur minnkað frá 1. janúar árið 2019. Hér er rétt að ítreka að 

laun forstöðumanna hækkuðu þann 1. janúar 2023 um 3,2%. 

Myndin bendir til þess að laun þeirra lægstlaunuðu hafa hækkað meira en annarra á þessu 

tímabili, eins og kemur einkum fram í launum hjá sveitarfélögum, en jafnframt að 

forstöðumenn ríkisstofnana hafa hækkað minna en allir aðrir hópar í þessum samanburði 

nema skrifstofustjórar í stjórnarráðinu. 

Í svari ráðuneytisins segir: „Ef launaþróun er mæld með aðferð launavísitölu kæmi inn hærri 

prósenta vegna áhrifa vinnutímastyttingar og hefur það ekki þótt rétt nálgun að taka tillit til 

þeirrar hækkunar við mat á hækkun launa forstöðumanna. Litið hefur verið svo á að laun 

forstöðumanna ættu að þróast í takt við aðra ríkisstarfsmenn og að launaþróun þeirra væri 

ekki lakari.“ Ekki er um það deilt að stytting vinnutíma er kjarabót, en eðli starfs síns vegna 

njóta forstöðumenn hennar ekki, en alls ekki fráleitt að líta til þessarar breytingar þegar 

kjörin í heild eru skoðuð.  

Samanburður á launakostnaði 
Fjármálaráðuneytið lét í té upplýsingar um kostnað við stöðugildi fyrir hvern þeirra þriggja 

hópa sem hér um ræðir, forstöðumenn, skrifstofustjóra og ráðuneytisstjóra í fyrri könnun 

sem náði til ársins 2020. Þessar upplýsingar eru settar fram í töflu 1 hér á eftir með 

framreikningi miðað við árin 2021 og 2022, en þar eru launin sett fram á föstu verðlagi 2022.  

Á töflunni sést að fram til ársins 2017 eru skrifstofustjórar með lægri laun en forstöðumenn 

að meðaltali, en það ár sigla þeir framúr og halda þeirri forystu síðan, en árið 2022 eru launin 

svipuð að meðaltali. 

Tafla 1: Meðalárskostnaður á stöðugildi 2010-2022  

 
Fast verðlag 2022. Heimild: Fjármálaráðuneyti og útreikningar Talnakönnunar. 

 

Svo tekin séu dæmi úr töflunni þá voru forstöðumenn með um 1,8 milljónum meira en 

skrifstofustjórar árið 2015, en nú er launakostnaður á mann vegna þessara hópa nokkurn 

veginn jafn að meðaltali samkvæmt þessari töflu. 

Áhugavert er að kanna hver launaþróun forstöðumanna hefði verið (að meðaltali) ef 

launaþróun þeirra hefði fylgt sama ferli og hjá skrifstofustjórum. Þetta má sjá á Töflu 2.  

Forstöðum. Ráðuneytisstj. Skrifstofustj.
2010 13,0 20,3 12,2
2011 13,5 20,7 12,6
2012 14,6 22,8 13,5
2013 14,9 22,6 13,7
2014 15,1 23,2 14,1
2015 16,9 24,2 15,1
2016 18,4 28,6 18,1
2017 18,7 32,3 20,1
2018 18,4 31,5 20,0
2019 18,8 30,3 19,7
2020 18,8 31,2 19,7
2021 19,1 31,3 19,7
2022 17,9 30,0 18,4
Fjöldi 124 12 58

Ár
Meðallaunakostnaður á stöðugildi

Tafla 2: Hvað ef forstöðumenn hefðu hækkað jafnmikið og 
skrifstofustjórar?  

 
Fast verðlag 2022. Heimild: Fjármálaráðuneyti og útreikningar Talnakönnunar. 

 

Taflan sýnir í öðrum dálki meðallaun forstöðumanna á föstu verðlagi 2022, þriðji dálkurinn 

sýnir hvernig launin hefðu verið ef þau hefðu breyst með sama hætti og laun skrifstofustjóra. 

Til og með 2014 eru launabreytingar svipaðar í þessum tveimur hópum, en þaðan í frá er 

mismunurinn forstöðumönnum í óhag til 2019 en munurinn hefur aftur minnkað síðan. 

Síðasti dálkurinn sýnir kostnaðinn sem ríkið hefði orðið fyrir ef laun forstöðumanna hefðu 

hækkað eins og laun skrifstofustjóra. Þetta eru alls 1.840 milljónir króna á þessu tímabili sem 

ekki komu til útgjalda hjá ríkinu. Að meðaltali gerir þetta milli 13 og 14 milljónir pr. 

forstöðumann yfir 12 ára tímabil eða rúmlega milljón króna á ári miðað við fast verðlag. 

  

2010 13,0 13,0           0,0 -             
2011 13,5 13,4           0,0 2,5-             
2012 14,6 14,5           -0,1 16,4-           
2013 14,9 14,7           -0,2 20,7-           
2014 15,1 15,1           0,0 3,6-             
2015 16,9 16,1           -0,7 96,6-           
2016 18,4 19,4           1,0 131,4         
2017 18,7 21,5           2,9 370,8         
2018 18,4 21,4           3,0 386,3         
2019 18,8 21,1           2,3 301,0         
2020 18,8 21,0           2,2 285,5         
2021 19,1 21,1           2,0 262,9         
2022 17,9 19,7           1,9 242,4         

1.840,5      

Summa 
mismunar

Alls mismunur frá 2010

Ár
Raunlaun 

forstöðum.
Ef hækkun 
skrifststj. Mismunur

Dreifing starfa forstöðumanna í launaflokka 
Á Mynd 5 hér á eftir má sjá dreifingu launa forstöðumanna ríkisstofnana samanborið við 

laun skrifstofustjóra og ráðuneytistjóra.  

Á henni sést að skrifstofustjórar og ráðuneytisstjórar (rauðu punktarnir) eru með hærri laun 

en flestir forstöðumenn. 

Mynd 5: Dreifing launa forstöðumanna, skrifstofustjóra og 
ráðuneytisstjóra 

 
Heimild: Upplýsingar frá fjármálaráðuneytinu, launatöflur og framreikningur Talnakönnunar. 

 
Laun skrifstofustjóra í stjórnarráðinu eru 1.5 til 1.6 milljónir króna á mánuði, meðan 

meðallaun forstöðumanna ríkisstofnana eru 1.472 þúsund krónur á mánuði, en 

ráðuneytisstjórar eru með talsvert hærri laun eða 2,1 til 2,2 milljónir króna á mánuði.  

Niðurlag 
Í öllum launasamanburði er rétt að slá varnagla. Í þessari könnun eru notaðar tölur frá 

skrifstofu mannauðs- og kjaramála í fjármálaráðuneytinu og má gera ráð fyrir að þær séu 

samanburðarhæfar. Jafnframt eru notaðar upplýsingar fá Hagstofu Íslands um launaþróun 

ýmissa stétta. Oft má deila um upphafsár athugunar, en í þessu tilviki má segja að hóparnir 

sem hér eru til skoðunar hafi fylgst að árin frá 2010 til 2015. Því breytir ekki miklu hvert 

þessara ára er tekið sem upphafsár.  

Í þetta sinn var einnig skoðað hvernig þróunin hefur verið frá 1. janúar 2019. 

Meginniðurstöður eru: 

Í fyrsta lagi höfðu bæði skrifstofustjórar og ráðuneytisstjórar hækkað meira í launum á 

þessu tímabili en forstöðumenn ríkisstofnana til áramóta 2022-23. Ráðuneytisstjórar um 8% 

meira en skrifstofustjórar um 10,5% meira ef horft er til breytinga frá árinu 2010. Þess bera 

að geta að ráðuneytum fjölgaði um eitt árið 2021 og við það lækkuðu meðallaun 

ráðuneytisstjóra, því ráðuneytisstjóri í forsætisráðuneyti hefur hærri laun en aðrir 

ráðuneytisstjórar. Þess ber líka að geta að forstöðumenn einstaka stofnana hafa hækkað 

mismikið eftir niðurstöðu  starfsmats sem gert var, en hér er miðað við hópinn í heild. 

Í sérstakri töflu er reiknað út hver meðallaun forstöðumanna hefðu verið, ef þau hefðu fylgt 

sama ferli og laun skrifstofustjóra. Niðurstaða þess er að frá og með árinu 2017 munar 

talsverðu á árslaunum þessara hópa að meðaltali, forstöðumönnum í óhag þótt munurinn 

hafi minnkað núna. Reiknaður var mismunur á kostnaði ríkisins miðað við núverandi laun 

forstöðumanna og laun sem hefðu breyst eins og laun skrifstofustjóra.  Munar þar 1.840 

milljónum sem ríkissjóður hefði í heild greitt meira til forstöðumanna ef þeir hefðu fylgt 

launaþróun skrifstofustjóra yfir 12 ára tímabil, eða sem nemur rúmlega 14 milljónum pr. 

forstöðumann að meðaltali. Sem þýðir rúmlega milljón krónur á ári eða tæplega 100 þúsund 

krónum á mánuði á hvern. 

Miðað við þróun launavísitölu tímabilsins sem hér er til skoðunar ná laun forstöðumanna 

ekki að halda í við þróun vísitölunnar sem nemur rýrnun rúmlega 10%.  

Í öðru lagi var skoðaður samanburður við launþegahópa á almennum vinnumarkaði, sér í 

lagi stjórnendur og sérfræðinga. Niðurstaðan er sú að allir hóparnir fá meiri launahækkun 

undanfarin 3-4 ár en forstöðumenn ríkisstofnana og sumir talsvert meiri. 

Í þriðja lagi kemur í ljós að laun forstjóra ríkisstofnana hafa ekki haldið í við verðbólgu frá 

upphafi árs 2019 og kaupmáttarrýrnun miðað við stöðuna um áramót var um 3,3%. 

Launahækkun um áramótin upp á 3,2% lokar þessu bili, að minnsta kosti að sinni.  

 

 



 
 
 

Samanburður starfskjara   Félag forstöðumanna ríkisstofnana 
bls. 14 

Viðauki: Dreifing í launaflokka frá 1. janúar 2023  

